
2026مارچ14مارننگ گوجری  نيوز  بوليٹن  

************************ 
 يوه  آکاشوانی  جموں  ہے ، عبدالرحمان  تيں  خبر  سُنو۔ 

********************* 
NH44  WORKS  COMPLETED 

سڑک  ٹرانسپورٹ  و  شاہراه  بارے  مرکزی  وزير  نتن  گڈکری  نے  کہيو  ہے  کہ  جموں  
کشمير  مانہہ  قومی  شاہراه  ور  اہم  حفاظتی  تے  مسافراں  غی  سہولت  غے  متعلق  کم    

کروڑ  روپياں غی  لاگت  سنگ  مکمل  ہون  آلا  ان    171مکمل  کرليا  گيا  ہيں۔  تقريباً  
منصوباں  مانہہ     سيڈکو  چوک   ور  سياه  جگہ  غی  درستگی    گولے  ميلہ،  سنگور   
حصہ  غی  بہتری ،  سانبہ  مانہہ  سروس  سڑک  غے  سنگ  ہلکی  گڈياں واسطے   پُل   

غے  ہيٹوں  گُزرن  آلی  سڑک  غی  تعمير  تے  جهجهر  کوٹلی  قاضی  گُنڈ  و  مرہاو  مانہہ  
سہوليات  غی  ترقی  شامل  ہے۔  ليفٹينٹ  گورنر  منوجس  سنہا  تے    جديد  سڑک  کناره  

مرکزی  وزير  ڈاکٹر  جتندر  سنگه  نے  ان  اقدامات  نانہہ  سہراتاں  واں  کہيو  ہے  جے ان  
بہترياں  سنگ  سڑکاں غی  حفاظت  مانہہ  آضافو  وے  غو۔  ٹريفک  غا  دباؤ  مانہہ  کمی     

ور  رابطہ  مزيد  مضبوط  وينگا۔  جہيڑو  جموں  نانہہ  وادی    44آوے  غی ۔تے  اين  ايچ 
 کشمير  تے  ملک  غا  دوجا  حصاں سنگ  جوڑن آلو  ايک  اہم  رستو  ہے۔ 

********************** 
CABINET  DECISIONS 

فی  صد  آضافہ  غی   18جموں کشمير  ماہہ  کابينہ  نے   تمام  مسافر  گڈياں غا  کراياں مانہہ 
منظوری  دے  دتی  ہے۔ يوه  فيصلو  کل  جموں  مانہہ  وزير   وزير  اعلی  عمر  عبدالله غی   
صدارت  مانہہ  ہون آلی  کابينہ  ميٹنگ  مانہہ  ليو  گيو  ہے۔  کابينہ  غی منظور  شده  تجاويز   
ہون  منظوری  واسطے  ليفٹينٹ  گورنر  نانہہ  پُجی   ہيں ۔  کابينہ  نے  ای  رکشاں  واسطے   
روپيہ  فی    25روپيہ  فی  کلو  ميٹر  مقرر  کيا  ہيں  جد  کہ  ای  آٹو  واسطے   15کرايہ  

ؤنسز  مانہہ   کلو  ميٹر  مقرر  کيو  گيو  ہے۔اس  غے  علاوه  وزراء  ممبران  اسمبلی  غا  الا
آضافہ  غی  منظوری  وی  دتی  گئی  ہے۔  تے  جموں  سرينگر   غا  سرکاری  ميڈيکل   

تدريسی  عملہ  غا  عہداں نانہہ  وی  منظور  کيو  گيو ہے۔  136کالجاں مانہہ   
********************** 

CLASS IV  REVIEW  RULES 
جموں  کشمير  حکومت  نے  کلاس  چہارم  ملازمين جنہاں نانہہ  عام  طور  ور  متعدر  کم   
کرن  آلو  عملو   کہيو  جے  غی  تقرری  غے  متعلق  قواعد  غو  جائيزو  لين  غو  فيصلو   
کيو  ہے  اس  مقصد  واسطے  ايک  اعلی  سطحی  کميٹی تشکيل  دتی  گئی  ہے  جس  غی   

غا  اسُ    2022سربراہی  محکمہ  خزانہ  غا  انتظامی  سيکرٹری  کرينگا۔ ياه  کميٹی جنوری
حکم  غو  جائيزو  لے  غی ۔جس  غے  تحت  کلاس  چہارم  آسامياں نانہہ  ايم  ٹی  ايس  غا   
طور  ور  دوباره  نامزد  کيو  گيو    تهو  تعليم  غا  معيار  گو  جائيزو  لے  غی  تے  مناسب  

ہہ  يقينی  بنان  واسطے  مہارت  غا  ٹيسٹ  تجويز  کرے  غی ۔اس  وقت  پورا   پرتهی  نان 
ايم۔ٹی۔ايس  واسطے  آساميان غے    12351مرکزی  زير  انتظام  علاقہ  جموں کشمير  مانہہ 

نان  گزٹيڈ  آسامياں  خالی  ہيں۔  توقع  ہے  جے  کميٹی  غی   24507گزيٹڈ  تے  3808علاوه 



سفارشات  سنگ  پرتهی  غا  عمل  نانہہ  آسان  بنايو  جے  غو۔  تے  سرکاری  محکماں    
 مانہہ  اہم  خالی  آسامياں نانہہ  پرُ  کيو  جاسکے  غو۔ 

********************** 
LG  CM  GRIEF 

ليفٹينٹ گورنر  منوج  سنہا  نے  وزير  اعلی  عمر  عبدالله  نے  ڈوڈه  ضلع  غا   ساری  گراں  
مانہہ  ايک افسوس  ناک  سڑک  حادثہ  مانہہ  قيمتی  جاناں  غا  ضائع  ور  ڈونگا  دُکه  تے   
رنج  غو  اظہار  کيو  ہے۔  اس  سڑک  حادثہ  مانہہ    جموں  کشمير   پوليس  غا  ہيڈ    

ذلُطکار  علی   تے  اسُ  غی  بيوی  ريہانہ  بيگم  غی  موت  ہوگئی  ہے۔  اس     کانسٹيبل
حادثہ  مانہہ  مرن  آلا  غا  لواحقين  سنگ  تعزيت غو   اظہار  کرتا  واں  ليفٹينٹ  گورنر  تے  

وزير  اعلی  نے  سوگوار  خانداناں  غے سنگ  ہمدردی  تے  يکجہتی  غو  اظہار  کيو  ہے   
تے  زخمی  بچا  غی  جلد  صحت  يابی  واسطے  دُعا  کی  ہے۔   عہديداراں  نانہہ  متاثره    

 خانداناں نانہہ  ہر  ممکن  مدد  فراہم کرن  غی  ہدايت  دتی  گئی  ہے۔ 
********************** 
HIPPOS  ARRIVED 

جموں کشمير مانہہ  دو  ہپو  محفوظ  طريقہ  سنگ  جامبو  چڑيا  گهر  پُج  گيا  ہيں ۔  ياه  ايک  
اہم  جنگلی  حيات  غی  منتقلی  ہے  جس  نانہہ  محکمہ  جنگلی  حيات  تے   بهارتی  ريلوے   
نے  مل  غے  انجام  دتو  ہے۔  ان  جانوراں نانہہ  ايک  خاس  کوچ  مانہہ   انڈمان ايکس   

کلو ميٹر  غو   2804پريس  ريل  گڈی تيں  چنئی  توں  جموں  لايو  گيو  ہے۔  يوه  سفر  تقريباً 
گهنٹاں  مانہہ  مکمل  ہوو۔ چيف  والڈ  لائف  وارڈن  چهتوربوجا  بہرا   51تهو،  جہيڑو  تقريباً  
ن آلا  لوکاں   نے  ان  دواں   ہيپو  غو  استقابل  کيو    تے  کہيو  يے  جانور  چڑيا  گهر  آ 

واسطے  ايک ايک  بٹی  کشش  بنيں  گا۔انُہاں  نے  طلبہ ،  سياحاں تے  مقامی  لوکاں تيں   
 اپيل   کی  ہے  کہ  وی  جموں  چڑيا  گهر  غو  دورو  کريں۔ 

******************** 
SPL TRAINS  NAVRATRI 

شمالی  ريلويز  غی  طرفوں آتا  چتر  نواراتری  غے  دوران    ياترياں غی  سہولت  واسطے  
نويں دلی  سری  ماتا  ويشنوی  ديوی  کٹڑه  خصوصی  ريل  گڈيں غی  خدمات  نانہہ  بدها يو   
ہون  04082- 04081گيو  ہے ۔  جموں ريلوے  ڈويزن غو  کہنو  ہے  جے  ريل   گڈی  نمبر 

مارچ    31تيں   18مارچ  توڑی  نوی  دلی  تيں  کٹڑه  توڑی    تے مارچ 30مارچ  تيں  17
چکر  مکمل  کرے  غی  شری  ماتا  ويشنوی  ديوی  غا    14توڑی   واپس  نويں   دلی  در  

ياترياں غا  موقع   رس  غا  تناظر  مانہہ  يوه  فيصلو  ليو  گيو  ہے ۔ ريلويز  غو  کہنو  ہے   
عرصہ  غے  دوران  ياترياں  مسافراں غی  سہولت  تے  آرام  نانہہ  اس   جے  اس  تہواراں 

 خصوصی  ريل  خدمات  غے  ذريعے  يقينی  بنايو  جے  غو۔ 
******************** 

ABHISHEK  SHARMA  KATRA 
بهارتی  کرکٹر  ابهشيک  شرما  نے  کٹڑا  مانہہ  واقع  شری  ماتا  ويشنوی  ديوی  مندر   

   20مانہہ  حاضری  دی  تے  دعا  کی ۔ يوه  دورو  انُہاں  نے  آئی۔سی۔سی    مينز  ٹی  
مانہہ  بهارت  غی  جيت  تيں بعد  کيو۔  ابهشيک  شرما  نے  انسٹا  گرام ور   2026عالمی  کپ 

اپنی  تصاوير  وی  سانجہ  کی  تے  کپشن  مانہہ  جے  ماتا  دی  لکهيو۔  فائنل  ميچ  مانہہ    
رنز  غی  شاندار    52گينڈيں ور   21نيوزی  لينڈ  غے  خلاف  ابهشيک    شرما  نے  صرف 

عالمی  کپ    20اننگز  کهيڈی ،  جس  غی  بدولت  بهارت  نے  مسلسل  دوسری  باری  ٹی  



  20تازه   آئی۔سی۔سی، رينکنگ  غے  مطابق  ابهشيک  شرما  ہنُ وی  ٹی   حاصل  کيو  ہے۔ 
 بلے  بازی  رينکنگ  مانہہ  پہلا  نمبر  ور  ہيں۔

******************* 
 


